
				এই পাতাটির মুদ্রণ সংশোধন করা প্রয়োজন। 
বিশেষ ঐতিহাসিক যুগের— কিন্তু তাই বলে যদি কোনো প্রত্নতত্ত্ববিদ তার বক্তৃতায় ঘোষণা করেন যে, শেক্সপীয়রের রচনা বৈরাগীর আলখাল্লার মতো একটা তালি দেওয়া ব্যাপার তাহলে পৃথিবী জুড়ে এত লোক অট্টহাস্য করে উঠবে যে সভা জমানো অতি বড়ো প্রত্নতত্ত্ববিদের পক্ষেও অসম্ভব হয়ে উঠবে। আমার পক্ষ নিয়ে তত বড় নিঃসংশয়ভাবে তত বড় ব্যাপক হাস্তের দিন আসেনি, কিন্তু তাই বলেই নির্ভয়চিত্তে হাস্যকর ব্যাপার ঘটানো অধ্যাপকদের পক্ষে শোভন নয় ।
এমেরিকা যুরোপ থেকে কোনো কোনো শিক্ষাতত্ত্বের অভিজ্ঞ অধ্যাপক আমার বিদ্যালয়ে এসে এখানকার আকার প্রকার পর্য্যালোচনা করে গেছেন । তারা এখানে যা দেখেচেন সেটা তাদের নতুন বলেই ঠেকেচে এবং বিশেষভাবে শ্রদ্ধা করেই তাদের গ্রন্থে ও প্রবন্ধে তার উল্লেখ করেচেন । তাদের ভুল হতে পারে কিন্তু তার স্বয়ং এখানে উপস্থিত থেকে দেখে গেচেন । প্রত্নতত্ত্ববিং যা বলেচেন ত না দেখে । না দেখে পাণ্ডিত্য করা যায় কিন্তু সত্যের সাক্ষ্য দেওয়া যায় না ।
মনের ক্ষোভে অনেক কথা লিখলেম । আজ সুদীর্ঘকাল এই প্রতিষ্ঠানকে আমি গড়ে তুলচি-- তাতে আমার স্বাস্থ্য, সময় ও সামর্থ্য যে কি পরিমাণে ব্যয় করেচি তা আপনার অনেকেই জানেন। দেশের লোকের কাছ থেকে আমুকূল্যের চেয়ে প্রাতিকুল্য যে কত পেয়েছি সে কথাও আপনাদের অগোচর নেই। র্যারা এই আশ্রমের ক্রমশ বিকাশের অতিবন্ধুর পথ অভিজ্ঞভাবে_অনুসরণ করে এসেচেন তারা এর

	        এই পাতাটি অন্য কোনো ভাষায় উপলব্ধ নয়।

